ÅRSMELDING VETENLØPET 2006.

Vetenløpet 2006 vart arrangert laurdag 8. juli med totalt  332 deltakarar – seks færre enn i 2005.

Gruppa som stod for planleggjing av arrangementet var den same som i 2005 med eit unnatak: Bård Grotle valde å gå ut og vart erstatta av Geir Hauge. Men, Bård var framleis med i det praktiske arbeidet med merking av løypa.

Arbeidet starta i januar med å få på plass ei skriftleg avtale med grunneigarane på Grotle. I mellomtida fekk vi kjennskap til at Gaular IL hadde planar om å arrangere Storehesten opp same dag som vi ville bruke. Dette var ei utfordring som vi ikkje hadde rekna med å få.

Vi fordelte oppgåvene med markedsføring, sponsorarbeid, plakat og brosjyrearbeid. Vi hadde jamnlege møte og fekk med oss godt med hjelparar til sjølve avviklinga av løpet.

Det skulle vise seg at vêret ikkje spelte på lag med oss i år. 

Bård og Gunnar, som gjorde det meste arbeidet med merking av løypetrasseèn, hadde merka ekstra tett med stikker og det kom godt med. Beregjengen som møtte i Nøre bakkjen fredag ettermiddag, gjekk til Veten i tjukk skodde, regn og vind. Men, dei ga seg ikkje før alt utstyr, mat og drikke var på plass. 

Siste merkejobben gjorde Willy sjølve løpsdagen. Han spraya med oransje måling heile vegen frå Vollen til Nipa. I ettertid fekk vi stor ros av m.a. Odd Bjørn Hjelmeset på NRK for det arbeidet. 

Dei første som tok turen til Veten denne dagen, fekk ein fin tur opp, men så kom skodda sigande. Regn og vind kunne ha gjort dagen aldeles utriveleg, men det såg ut som at dei aller fleste opplevde det som ein siger å nå Veten denne dagen. Vi merka oss at det var stor auke i tilreisande deltakarar. Florø, Eid og Åheim merka seg ut. Lokale deltakarar var det færre av i år, dei avventa nok vêret. Men, det er positivt at vi fekk med fleire lokale løparar i konkurranseklassa.

Som venta vann Hjelmeset med tida 28.43 herreklassa og Merethe Helgheim -  35.18, dameklassa, begge med ny løyperekord. Alle dei 62 i konkurranse - og 270 i mosjonistklassa, måtte få tilsendt Vetenmedaljen pr. post i ettertid, då leverandøren vår hadde gløymt å sende bestillinga vår vidare. 

Vi hadde mange premiar som vi trakte på startnummera. Ei stor takk til alle som støtta oss i arbeidet.

